
১৭৬

সুনির্মল বসুর




শালের বনে তালে তালে

কাঁপন লেগে যায়—

কোন্ উদাসী পলাশ-তলায়

ভীম-পলাশি গায়?

ল্যাজ-ঝোলা ঐ কুবোর-দলে

করছে কোলাহল—

হল্দি গাঁয়ের পথটি ধরে

জল্দি চ’লে চল।

জংলা দেশের ঠিক কি বল্

মংলা-ভায়া জল্দি চল্—

জল্দি চল্।.......



(মাদল—দিপির্ দিপাং দিপির্ দিপাং দিপির্ দিপাং তাং—

বাঁশি—তুতুর্ তু আ উতুর্ তু আ তুতুর্ তু আ তু...)





ঝরা পাতায় পথ ঢেকেছে,

হায় হ’ল মুশকিল—

শিরশিরিয়ে উঠছে দূরের

‘শিরশিরিয়ার ঝিল’।

ওরই পাশের মাঠটি যেন

জানা জানা ঠিক—

ছোট্কু মাঝির ভিটে ছিল

ওরই সে কোন্ দিক।

এম্নি দিনে ছোট্কু মাঝি

বাঘের পেটে যায়—

এম্নি দিনে, এম্নি বেলায়,

এম্নি নিরালায়।

